
Uom wu die Schutzhütt stet,
Is mei liebsts Platzla,
Wu mo nex drübo get

In do frein Zeit.
Muss ich aa steig unn schwitz,
Wenn ich erscht druoben sitz,

Bin ich zofrieden,
Tut mosch net Leid.

Sitz ich dort auf do Benk
Oumds nouch do Arwot,

Khünnt o mo süst wos gschenk,
Ich güng net wag!

In do Sunn, weit und bräät,
Glänzen Would, Wies unn Hääd,

Vom Groubfald rübo
Grüßen die Barg!

Doch wenn die Nacht reibrecht,
Dou wörds an schönnsten,

Wenn aufblinkt Lecht üm Lecht
In Duof unn Schtoudt;
`s is wie a Kinnotraam

Von an schönn Weihnachtsbaam
Wie o kenn Menschen

Jee kaa gorout!

Guts Bier gibt’s überool,
Ouwo am besten

Schmeckt mosch huoch übon Tool
Beim Hüttenwert! –

Komm, Wert, schenk noch ees ei,
Nocho muss gschieden sei,

Doch ich kumm widdo,
Wies Feioomd wörd!

Uom wu die Schutzhütt stet
von Albert Arnold,  Neustadter Mundartdichter  (1880 – 1965)

